
                       Програма за работа на ЈЛБ„Илинден“-Делчево 

                                                  за 2024 година 

 

Програмата за работа на ЈЛБ„Илинден“- Делчево е законска обврска 

согласно член 12 став 3 и 4  од Законот за библиотеки (Сл.весник  66/2004, 

89/2008, 116/2010, 51/2011) , член  11 став 3 од Статутот на ЈЛБ„Илинден“-

Делчево и со претходна Одлука на Управниот Одбор на ЈЛБ„Илинден“-

Делчево со архивски бр. 02-50/3 од 11.12.2023 година, ЈЛБ„Илинден“-

Делчево до Советот на Општина Делчево ја доставува програмата за работа 

за 2024 година. 

 

 

 

 

 

 

 

 

 



 

 

 

 

 

 

 

 

 

 

                                                                                                                Библиотеката непосредно ги следи  

                                                                                             Плановите и програмите во образовниот 

                                                                             систем и со соодветно планирање на својата  

                                                                     дејност придонесуваат во задоволување на  

                                                               современите образовни и информативни 

                                                          потреби на своите корисници 

 

 

 



 

 

Планирањето на програмата за работа на ЈЛБ„Илинден“-Делчево е 

ПРЕДИЗВИК, таа работа недвосмислено го оддвојува квалитетното 

раководење од неквалитетното. Успешното планирање бара многу 

знаење,умешност и практично искуство.За унапредување на една 

библиотека, стои тим кој има јасна слика за денешната и идната улога на 

библиотеката. Ова всушност значи правилно дефинирање на суштината на 

библиотечната дејност, познавање на состојбите во библиотеката и 

донесување на одлуки кои се однесуваат за нејзината сегашност и иднина. 

 

 

  Библиотекарството е организирање на човековото знаење 

           со цел графичките записи од цивилизацијата да се направат 

                максимално  достапни на корисниците, од  детето 

                     задлабочено во својата сликовница 

                          до научникот кој е високо специјализиран во својата дисциплина. 

 

 

 

Вовед 

Програмата за работа на ЈЛБ„Илинден“-Делчево за 2024 година е 

стратегиски документ од областа на културата. 

Програмата поаѓа од јасно определена визија за развој на ЈЛБ„Илинден“ и 

од основаната мисија што треба да ја спроведува ЈЛБ„Илинден“-Делчево, 

во периодот 2024 година.Програмата предвидува општи и поединечни 

цели, кои произлегуваат од согледувањето на состојбите во библиотеката 

во претходната деценија.Притоа, овој документ определува принципи и 

насоки за идниот стратегиски развој и назначува различни приоритети во 

дејностите од библиотекарството. 

 



 

 

Визија 

Програмата за работа на ЈЛБ„Илинден“ за 2024  година се раководи од 

визијата за демократски, плурален, слободен, динамичен, рамномерен и 

одржлив културен развој заспапен на рамноправен пристап и учество, како 

и да одговорно и ефикасно водење.Поаѓајки од уверувањето дека правото 

на култура е основно и неприкосновено човеково право, таа се засновува 

на професионализација,институционална и вонинституционална 

автономија, департизација и децентрализација во дејствувањето во  социо-

културниот контекст. 

 

 

Мисија 

 

Основаната мисија на Програмата за работа на ЈЛБ„Илинден“ за 2024 

година е да го поттикнува и координира развојот на ефикасни библиотечни 

политики за слободно творештво и за заштита на културното наслетство, 

воспоставувајки издржливи законодавни, организациски, 

кадровски,материјални и финансиски услови.Воведувајки транспарентност 

во носењето на одлуки и во критичката евалуација на библиотечната 

практика.Афирмацијата и поттикот ја редефинираат улогата на 

библиотеката како дел од културните и уметничките практики, како 

интегрален дел од сите останати политики, човековите права,социјалната 

застапеност.Со програмата ќе се создадат услови за негување на 

автономијата во трворештвото која ќе придонесе за демокритизација на 

целокупното општество преку негување на плурални идентитети.Воедно, со 

оваа програма се промовира културна политика која ќе биде основа за 

создавање на економски, политички и социјален капитал, што ќе придонесе 

за создавање на слободен и критички јавен простор. 

 

 

 



 

 

Општи цели 

Поаѓајки од потребата за градење на силна и стабилна демократија, 

општите цели на оваа програма се: 

-да се овозможат еднакви права за сите 

-да се создадат услови за негување на слободата и разноликоста на 

творештвото и културните идентитети. 

 

Посебни цели 

Културни мижности за секого 

-да се поттикнува уметничкото творештво, културниот развој, 

образованието и креативниот потенцијал. 

-да се овозможи достапност и учество во библиотечните процеси 

-да се вложува во развојот на посетителите во библиотеката и на културните 

потреби на граѓаните. 

Културен капитал, разновидност, соработка 

-да се афирмира библиотеката како клучен економски, социјале, политички 

капитал и фактор што го шири демократскиот јавен простор. 

-да се негува македонскиот јазик, јазиците на заедниците и интеркултурна 

комуникација. 

-унапредување на взаемно разбирање, дијалог и рамноправна вклученост 

на ранливите и маргинилизираните групи во библиотеката и во социо-

културниот живот, со што библиотеката ќе се презентира како фактор на 

општесвената кохезија ни трансформација 

-да се обезбеди заштита и вреднување на библиотечното културно 

наслетство во согласност со современите европски практики. 

-да се зајакне библиотеката како важен социо-културен чинител. 

-да се развива регионалната и меѓународната библиотечна соработка врз 

принципите за партнерство и размена. 



 

 

Реформи 

-да се ревитализира заради независно и ефикасно работење. 

-да се воведат суштински измени во законската рамка што директно или 

индиректно влијаат врз библиотеката за отстранување на административни 

ограничувања. 

-да се воведат современи методи на финансирање на библиотеката. 

 

СОСТОЈБИ 

Спонзорството, донаторството и механизмите за јавно-приватно 

партнерство воопшто не се развиени за да обезбедат дополнителни извори 

на финансирање на библиотеката. 

 

 

 

                               ПРИНЦИПИ НА ПРОГРАМСКИ РАЗВОЈ 

 

Основни принципи за развој на програмата на ЈЛБ„Илинден“ за 2024 година 

се: еднаквост, пристап, учество и права. Овие принципи се засновуваат 

врз правото на библиотеката како неприкосновено човеково право. 

Споменатите поими се разработени како посебни принципи на новата 

културна политика определена во оваа програма. 

                Демократизација на културата и културната демократија 

Демократизацијата на библиотеката како дел од културата е основен 

принцип на оваа програма, која подразбира дека разновидните вредности 

на библиотеките и на уметноста треба да бидат достапни за сите под 

еднакви услови. Демократизацијата на библиотеката како дел од културата 

ќе има темелно општествено значење и ќе биде клучна вредност на 

современата  културна политика. Така библиотеката како дел од културата 



нема да се доживува издвоена од другите оштествени процеси, туки ќе 

допринесува за отвореност и органска интеракција во целата општестевена 

заедница. 

Паралелно со демократизацијата на библиотеката, ќе се развива и 

концептот на културна демократија кој подразбира учество на сите граѓани 

во културата и во создавањето на културните политики. Неопходно е 

проширување на културната понуда финансирана од буџетски средства и 

поттикнување на творечките можности на секој поединец. Тоа не значи 

откажување од „големи проекти“ и од „врвна уметност“ , туку можност 

двете нешта да се развиваат заедно. Важна улога во развојот на културната 

демократија ќе имаат институциите-библиотеките кои ќе треба да ги 

преосмислат своите програми за да овозможат развој на читателите и 

поттик за широко практикување на креативноста. 

 

                         Креативност, плурализам, инклузивност 

Библиотеката како дел од културата треба да има прогресивна општествена 

функција: негувајки полемичност, критичко промислување и експеримент, 

таа треба да создава вредности. По својата природа една библиотека е 

отворена кон друга библиотеки, кон различностите, кон сите граѓани. Во 

европсакиот контекст, библиотеката  како дел од културата не познава 

строга контрола од страна на државата. Во тој контекст, и новата културна 

политика се залага за поттикнување на креативноста и на плурализмот. Таа 

настојува да создаде поволни услови за вклучување и работа на 

библиотеките, на институциите. Новата културна политика треба да 

помогне да се изгради инклузивно, демократско и граѓанско општество во 

кое ќе дојдат до израз имагинацијата, иновативноста и продуктивноста на 

сите граѓани кои ќе се осмелат да ги изразуваа и споделуваат различните 

естетски и креативни искуства, а со тоа да обезбедат достоинствен и 

исполнет живот. Сите облици на дискриминација и се туѓи на оваа културна 

политика на библиотеката. Таа ќе се залага за еднаквост и толеранција на 

сите што имаат да и понудат на македонската култура. 

Македонија е мултикултурна но не доволно инклузивна. Во 

глобализираниот свет, менаџирањето на инклузивноста станува приоритет 

за помалите култури.Македонија нема друга алтернатива освен да се 

развива како демократско безбедно општество во кое сите членови имаат 



еднаков пристап кон фундаменталните права, вклучувајки ги и 

социјалнитеи економските права и каде граѓаните без разлика на нивнот 

бекгарунт, и  тоа каде живеат ги ужииваат овие права„ (Council of Europe 

2016b: 83). Еден од клучните белези на културата кај нас е нејзината 

етничка, идеолошка и уметничка хетерогеност. Токму затоа новата културна 

политика поттикнува отворени политики и практики, кои библиотеката ја 

претвараат во лабараторија во која постојано се пресиспитуваат постојните 

и се произведуваат нови значења и вредности. 

 

                                              Европски контекст 

 

Особено добро начело на оваа програма е европеизацијата на 

библиотеките како дел од културниот контекст во нашата држава. Тоа е 

општа политичка опоределба и стратегиска цел на државата. Да се биде дел 

од европското демократско семејство, не значи напуштање на 

националните традиции и на посебните културни вредности. Напротив, тоа 

значи на македонските библиотеки да им се отворат европските и светските 

перспективи, а македонците во Европа и светот да се чувствуваат природно, 

вклучено, креативно. 

На нас ни се потребни  европски библиотеки со културни вредности: 

библиотека што ги брани темелните човечки права и демократија, култура 

на креативна работа, слобода на библиотечното истражување, изразување 

и движење, вложување во библиотечните истражувања и развој, кои се 

столбови на културната политика, на библиотекарите кои ќе ја проценуваат 

етничката одговорност на управувачите, за културата како центар на 

развојните политики. Понатаму, афирмација на европскиот единтитет во 

неговата разниликост, осигурување на целосна слобода на творештвото, 

пристап на сите и на секој во културата, борба против пиратстворо во сфера 

на авторски права, јакнење на уметничкото образование, поддршка на 

дигитализацијата како нова можност на дифузијани создавање нови форми 

на уметничко изразување и др. Во тој контекст, библиотеката како дел од 

културата нема да се темели на претпоставени, затворени или други 

идентитети, туку ќе претставува динамизам на разлики, кои се секогаш 

отворени за преговарање. 

 



 

 

 

Ослободување 

На библиотеката и е неопходно ослободување од туторство наметнато од 

нетранспарентно владеење. Неопходно е ослободување од сите аспекти на 

културата, ослободување од затвореноста, нестручноста, од 

манипулацијата и нетранспарентноста. Затоа библиотеката ќе ги отвори 

процесите на одлучување и ќе соработува со граѓанскиот и деловниот 

сектор. 

 

                             СТРАТЕГИСКИ НАСОКИ И ПРИОРИТЕТИ 

Процесот на децентрализација на културата во РС Македонија не е 

новина.Инстутуционалната децентрализација започна во 2003 г. Со 

поделбата на мрежата на институциите  на национални и локални. Тоа беше 

првата фаза која требаше да продолжи со зголемување на бројот на 

локални институции и со зголемување на надлежностите на локалните 

заедници во културата.Новиот начин на децентрализација треба да 

овозможи најдобри услови на граѓаните-поблиски, посоодветни и 

поефтини. Имено, децентрализацијата треба да доведе до унапредување 

на квалитетот на јавниот сертвис на граѓаните. Поставената цел да се 

унапредува квалитетот на јавниот сервис на граѓаните не дозволува во 

некои домени на библиотеките како дел од културата да се реализираат 

сите форми на децентрализација. 

 

Од милтикултура кон интеркултура 

Мултикултурата често може да значи незаинтересирано прифаќање на 

постоењето на повеќе етнички заедници во различни култури кои постојат 

паралелно. 

Почит, разбирање и поддршка на културната различност преку сите 

механизми и форми што им се на располагање на носителите и 

спроведувачите на културната политика. 



Унапредување на интеркултурниот дијалог преку сите извршни механизми 

на културната политика на локално ниво, вклучувајки и јавни демнати, 

специјални програми и проекти на независната културна сцена. 

Грижа за развој и унапредување на културата на етничките заедници на 

локален план.Стимулирање на кохезивни и инклузивни програми и проекти 

во рамки на годишните програми од Општините до Министерството за 

култура. 

Грижа за различностите 

Свеста особено треба да биде промовирана и негувана кај локалната и 

државната администрација. Свеста за библиотечните потреби на овие 

категории делумно е рзвивана преку мерки за имплементација на правото 

на библиотеките во однос на лицата со посебни потреби во два сегмента: 

достапност до културните вредности преку обезбедување технички 

пристапи до културните настани и создавање предуслови за развој на 

нивното творештво преку поддршка на програми и проекти. Долгорочни 

цели во овој сегмент се: 

-уважување на потребите за натамошно интензивирање на културното 

изразување на овие заедници. 

-поддршка на алтернативните и „други“ уметнички искази преку 

вградување административни приоритети во годишните конкурси. 

-поттикнување на културните институции за соработка со претставници и 

организации на овие заедници (груби и осмислување на заеднички  

културни активности).Особено внимание да се посвети на лица со посебни 

потреби, лица со тешкотии во развој, деца без родители и самохрани 

родители. 

-создавање регистар на институции, организации, заедници, волонтери и 

граѓански иницијативи кои активно учествуваат во остварување, помагање, 

организирање и финансирање на библиотеката т.е. културниот живот на 

овие категории на граѓани. 

-планирање на соодветен процент на буџетот на установи за проекти кои ќе 

вклучуваат и обучуваат граѓани од споменатите категории граѓани. 

-воведување на програмски циклуси и распределување на добрите 

примери на остварување, помагање,организирање и финансирање на 

културниот живот на овие категории граѓани. 



 

 

                                       Лична карта на библиотеката 

Работењето во библиотеката е организирано преку следните 

организациони единици. 

 

 

 

 

 

 

 

 

 

 

 

 

 

 

 

 

 

 

 

 

 

           Органограм со организациони единици и работни места во ЈЛБ„Илинден“-Делчево 

ЈЛБ,,Илинден“ Делчево 

Директор 

Административна служба Стручна служба 
Помошно 

техничка служба 

Оддел за возрасни 

Оддел за деца 

Оддел за 

роднокрајна 

збирка 

Оддел за стручна обработка на 

периодични публикации 

Оддел за стручна обработка на 

монографски публикации 



 

 

Програмски задачи 

Програмата за работа на ЈЛБ„Илинден“-Делчево, се темели на задачите и 

обврските дефинирани во Законот за библиотечна дејност.Таа содржи 

конкретни задачи чија што реализација обезбедува континуитет и развој 

на дејноста на библиотеката, а тоа се: 

-набавка, истражување, собирање, стручно обработување и проучување, 

заштитување, чување и објавување, информирање и давање на користење 

разновиден библиотечен материјал. 

-промовирање и афирмирање на библиотечниот фонд преку презентации, 

изложби, предавања, литературни читања и други форми на книжевни 

активности. 

-обезбедување услови за користење и за научно и стручно проучување на 

библиотечниот фонд. 

-издавање публикации, водичи и друг информативен материјал. 

-вршење библиографско-информативна дејност. 

-грижа за правилона примена на меѓународни стандарди за 

библиографски опис на монографски и сериски публикации 

-целосна примена на современите техничо-технолошки достигнувања во 

библиотечните процеси. 

 

Библиотеката и развојот 

Библиотеката како фактор на општиот развој.Библиотеката не е изолиран 

дел во општеството што функционира според сопствени законитости, туку е 

составен дел на вкупните развојни процеси.Одржливиот развој особено во 

библиотеката е директно поврзан со степенот на демократски слободи и 

права, со намалување на етничките тензии, со раст на општиот животен 

стандард.Библиотеката во својот развој е условена од низа спицифични 

фактори (традиција, наследени обрасци и вредности и др.)но во прв ред од 

вкупните општестево-политички, социјални и економски движења. Од 

друга страна, библиотечниот развој како елемент на вкупниот општествен 



развој треба да се планира врз основа на соодветна методологија, 

интердисциплинарни истражувања, податоци и анализа за состојбите, 

квалификации и др. 

Планирањето на библиотечниот развој треба да се темели на показатели за 

минатата и сегашната состојба и на анализа на културните практики и 

потребите на граѓаните. Тоа пак подразбира стручно екипиран орган што ќе 

биде на висината на својата задача. Главни приоритети во овој сегмент се: 

-поставување на библиотеката како важен составен фактор на општиот 

развој на општеството 

-развивање на свеста за библиотеката како важен фактор на општиот развој 

на општеството 

-поставување на библиотеката во средиштето на извршната политика во 

однос на важни прашања, како што се зголемување на социјалната 

кохезија, потикнување на продуктивноста и др. 

-научно – истражувачка активност во соработка со други библиотеки 

 

Кон рамноправен културен развој. Големи се разликите во степенот на 

развиеност меѓу урбаните и руралните општини, како и меѓу Делчево и 

другите градови. 

Рурален развој. Недоволната грижа пред се од самото население на 

руралните средини доведува до уништување на руралното културно 

наслетство, материјано и нематеријално.Справувањето со овој проблем е 

предмет на  интерес во посебни стратегии за рурален развој. Вакви 

предмети (документ),  библиотеката треба да изготви особено за клоновите 

на библиотеката во с.Разловци и во М.Каменица, едниот не работи а 

другиот е со мал број на читатели.Овој документ како приоритетни цели ќе 

ги определува: унапредувањето на економските активности, со цел да се 

намали или стопира иселувањето, унапредување на животот во руралните 

средини преку државно финансирање за модернизација, иновација и 

ефикасно работење во двата клона.Исто така ќе се направат напори да се 

обезбедат ресурси за обнова, зачувување на старите читатели и нивно 

искористивање како потенционално образовна дејност, модрнизација и 

дизјан на културна понуда, како можност за поквалитетен живот. 

 



 

Од национален кој јавен интерес и учество. Со оваа програма се воведува 

нов поглед кон библиотеката како јавен интерес. Јавниот интерес во 

културата претставуваат  создавањето, распределбата, заштитата на 

културните услуги и производи на сите рамништа, како и заштитата на 

културното наслетство. Со други зборови јавниот интерес во библиотеката 

е токму она што е од интерес на сите граѓани, библиотека која е неопходна 

и достапна за сите граѓани  под еднакви  услови. 

Јавниот ионтерес во библиотеката не е само интерес на културниот 

сектор.Министерсвото за култура и Општината треба да продолжат да 

воспоставуваат допирни точки и вкрстување на интересите, затоа што 

истиот се третира како збир на сите вредности што подлежат на динамично 

преосмислување. Со оваа програма фокусот се преместува кон граѓанскиот 

концепт на култура, кој подразбира учество и култура за сите. Културата се 

случува секојдневно, дисперзирано, со малите но важни траги на 

поединците и групите независност од нивната етничка припадност, 

вероисповед, пол и возраст. Современите библиотеки инсистираат на 

култура што е блиска до граѓаните, која ги негува потребите преку 

принципот на културна демократија, односно преку олеснување на 

пристапот до авторите и до културните институции за граѓаните да ги 

усовршуваат своите таленти и активно да учествуваат во културните 

настани.Современите библиотеки во Европа инсистираат на 

претпоставките дека  библиотеката треба да му понуди на граѓанинот не 

само да следи туку и да учествува, не само да биде пасивен набљудувач , 

туку и активен учесник во културните процеси. Учеството во културниот 

живот на земјата се учи од мали нозе, затоа треба постојано поврзување на 

библиотеката со образованието, особено со основното и средното 

образование, со подготвување на децата и младите за активен културен 

живот. 

Главни приоритети на овој план се: 

-унапредување на учеството на библиотеката како дел од важен аспект на 

образовните програми на основните и средните училишта. 

-планирање на посебни програми и мерки за унапредување на 

партиципацијата на младите, посебните категории граѓани, лица со 

посебни потреби, стари лица и др. 



-спроведување на посебни мерки и програми за унапредување на 

учеството на културата во руралните средини. 

 

Институционална култура  

Институција – читатели 

Библиотеката треба да развива посебни маркетиншки активности, да врши 

квалитативни и квантитативни анализи и истражувања на корисниците во 

библиотеката, воспоставување врска со нив, истражување на мотивите, 

културните потреби и однесување. 

Насоки за идниот развој 

Библиотеката е отворена за сите категории на граѓани, особено за децата и 

младите,лицата со посебни потреби и старите лица.Еден од првите 

неопходни чекори е одредување на јасни критериуми за одредување на 

мрежата на библиотеките, со цел да прераснат во центри на културата. 

Библиотеката и понатаму ќе ја реализира приграмата во соработка и 

директни преговори со Министерството за култура преку Општина Делчево. 

Културниот менаџмент и маркетинг не  треба да бидат сватени како  

средства за „правење пари“,туку како работни задачи кои посредуваат, 

анимираат, едуцираат во сферата на библиотеките. 

Мапирање и анализа на ресурсите што постојат на локално ниво а, потоа и 

преиспитиување на сегашниот модел на дотации од буџетот на државата за 

општините и индиректно за библиотеката. 

-Со програмата се предвудуваат нови  демократски стандарди на работење 

во библиотеката. 

-Јасни критериуми за селекција на приоритетни проекти и активности. 

-Јавно објавување на статутуте, стратегиските документи и критериумите, 

активности и настани со цел јавноста да се увери и да донесе суд  дали е 

почиувано и реализирано се она што е планирано. 

-на сите уметници, на сите члениви, да им се обеабедат услови за творење, 

читање, амбиент за едукација и обуки, заштита на правото на здружување 

и унапредување на нивните социјални и авторски права. 

 



Поддршка на творештвото 

Поддршката на творештвото во сите негови форми, преку законски, 

финансиски и други стимулативни мерки, е врвен приоритет на 

библиотеката.Особено внимание ќе се посвети на валоризација на 

авторскиот труд. 

 

Управување со човечки ресурси 

Анализата на вработување во библиотеката покажува дека имаме доволен 

број на вработени. Современите текови и новитети во библиотеката бараат 

тим-вработени кои секојдневно ќе допринесуваат за подобро 

функционирање на библиотеката. 

Главни приоритети во овој дел се: 

-Исполнување на систематизацијата на библиотеката заради утврдување на 

реалните потреби од трајни вработувања. 

-Вградување одредби во законска регулатива кои прецизно ќе ги уредуваат 

вработувањата на определено работно време. 

-Идното управување со човечки ресурси во библиотеката треба да ги има 

во предвид следните аспекти:стратегиско управување со човечки ресурси, 

еднакви можности за вработување, професионално-кадровско екипирање, 

професионално обучување и грижа за развој на талентите. 

Кадровска и образовна политика во културата 

Библиотеката мора да прави анализа за утврдување на лицата со статус 

библиотекар, самостоен библиотекар, помошник библиотекар, бројот на 

стручниот и техничкиот персонал, согласно објективните потреби на 

библиотеката, бројот на административаен персонал како и персонал за 

техничко одржување, но и можноста за виш библиотекар и библиотекар-

советник.Контуинуирано образование на вработените, заради 

унапредување на нивните знаења и вештини.Координираните напори ќе се 

однесуваа и на едукативни содржини за сите степени на образование 

Главни мерки во овој дел се: 

Во однос на континуираното образование особено внимание ќе се посвети 

на: 



-Обнезбедување на курсеви и обуки за вработените во библиотеката со цел 

да се унапреди нивното знаење и да се оспособат да работат според 

најновите стандарди, методи и технологии. 

-Обезбедување финансиска поддршка за инвестирање на меѓународната 

соработка со други библиотеки 

-Обезбедување обука за културен менаџмент во библиотеката  со цел да се 

направи нивната работа поефикасна и  да се поддржи нивниот развој. 

-Овозможување образовани, дообразование и прекфалификација на 

знаењата што недостасуваат, пред се за културна администрација. 

 

Нови технологии 

Новите технологии денеска наоѓаат широка примен и се користат и за 

претставување на културата.Тие го сменија и начинот на кој се доживува 

културата.Тоа е особено видливо во библиотеките. 

Приоритетни мерки во овој дел се: 

-Изготвување на анализа за техничко-технолошката опременост на 

библиотеката 

-Подобрување на состојбата врз основа на добиените резулати од 

анализата 

-Оспособување на стручен кадар од областа на новите технологии и нивна 

примена во библиотеката. 

 

Културни индустрии 

-Поврзување на авторот, културната администрација, менаџментот и 

индустријата со пазарот и корисникот може да резултира со функционален 

и продуктивен синџир од кој ќе има полза и библиотеката. 

-Создавање поволни услови за соработка и развој на библиотеката и на 

креативните индустрии, преку соодветни секторски политики, вклучувајќи 

и регионални и локални стратегии и планови за развој. 

-Поголема финансиска стимулација за културни и креативни индустрии 



-Поттикнување на истражувачки активности, иновативност, креативност кои 

во културните активности ќе се остваруваат. 

 

Меѓународна соработка 

Еден од приоритетите на новата библиотечна политика е јасни критериуми  

за идна библиотечна меѓународна соработка.Политика на 

добрососедство,регионална соработка и вклученост во меѓународните и 

европските текови.Особено внимание ќе се посвети на меѓународната 

соработка и добрососедството. 

Главни приоритети овде се: 

-Интинзивирање на регионалната библиотечна соработка, во духот на 

добрососедските односи 

-Евроинтеграции,да се вложат максимални напори за користење на 

расположливите европски инструменти и фондови. 

 

Активности на библиотеката во рамки на работењето 

Продолжување на процесот на јакнење на капацитетот, како и 

спроведување на активности, со цел да се подобрат условите кои ги нуди 

библиотеката како информативен центар, каде што ќе можат да се најдат 

најразлични информации. 

Обезбедување развој на ИТ вештините, промоција на користење на 

информатичката технологија како најсоодветна алатка за размена  на 

информации, забрзување на дигитализацијата на книжниот фонд, 

осовременување на електронското пребарување и изнајмување книги. 

Организирање на јавни настани со цел да се збогати социјалниот живот 

преку опфаќање на различни типови на прашања од секакви области. 

Промоција на концептот на мултифункционален граѓански информативен 

центар како важен столб во спроведувањето на демократијата на локално 

ниво, односно популаризација на библиотеката. 

 

 



Податоци за библиотечните активности, простор и опрема 

Библиотеката во своето редовно работење покрај набавката, стручната 

обработка и изнајмувањето на библиотечен материјал, во 2024 година ќе 

го промовира движечкото културно наследство, преку литературни 

читање, изложби, предавања и други форми на дејствување , преку кои ќе 

ја поттикнува и развива љубовта кон убавиот пишан збор кај децата и 

младите.Овие функции и задачи успешно ќе се реализираат во 

простороиите што ги зафаќа целата библиотека а тоа е: 

-простор за информативно- позајмно одделение за возрасни 

-детско катче 

-читална со простор за дневен печат и периодични публикации 

-оддел на стручна обработка на монографски публикации 

-оддел за стручна обработка на периодични изданија 

-роднокрајно одделение 

-оддел за административно-финансиски работи 

-магацински простор 

-ходник 

Библиотечниот простор е мошне значаен фактор за функционирањето на 

секоја библиотека. 

 

 

 

 

 

 

 

 

 



Програмски активности и задачи кои ги извршуваат вработените  

Библиотека: 

-комплетирање на библиотечен материјал 

-стручна обработка на монографски публикации 

-библиотечни услуги во детско катче 

-библиотечни услуги во оддел за восрасни 

-роднокраен оддел 

-дел за периодика 

-општа услуга 

Комплетирање и стручна обработка на библиотечен материјал 

И во текот на 2024 година ќе продолжи практиката за утврдената набавна 

политика – да се набавува секое издание од македонски издавач и автор, 

да се посвети внимание на стручната литература, лектирите во поголем број 

и сл.Исто така ќе се набавуваа и сите други наслови од разни автори, се она 

што е актуелно, барано и интересно за читателите.Редовно ќе се набавуваат 

и дневните весницин кои библиотеката години на назад ги набаува. 

Најредовни членови на библиотеката се учениците и од средното и од 

основното образование.И во текот на 2024 година, библиотеката ќе се 

потруди да ги задржи и да привлече и нови членови од сите 

возрасти.Студентите се се почести во библиотеката па за нив и се набавува 

стручна литература. Стручната литература исто така ја користат и 

средношколците за проекти и усовршување на наставата. 

Поголемо внимание се посветува и на набавка на белетристиката за деца и 

за возрасни што ја бараат читателите од сите категории. За најмалите 

читатели се купуваат сликовници , енциклопедии, лексикони и 

речници.Исто така се очекува и литературата која ја добиваме од 

Министерството и НУБ. 

Ако минатата година, библиотеката ја заврши со вкупно 790 членови ,2023 

година, библиотеката ја завршува со влупно 880 читатели.Во годината што 

изминува библиотеката за книги потрошила  229.397,00 денари. 



Завршно со 15 декември 2023 г. ЈЛБ„Илинден“, во COBISS системот има 

внесено 41.702 наслови. 

Во 2024 година ЈЛБ„Илинден“ од севкупниот буџет  за книги има планирано 

40.000 денари. 

Во 2024 година на библиотеката и се одобрени 7.074.340,00 мкд. денари 

утврдени според Методологијата на Министерството за култура, од кои за 

бруто плати отпаѓаат 6.948.440,00 мкд. денари. За останати трошици 

125.900,00 мкд , кои ако ги 

поделиме на 12 месеци се по 10.492,00 мкд. со кои не можат да се 

покријат основните 

трошоци(струја,вода, набавка на книги и телефон) .Средстава за нови 

вработувања нема. 

Библиотеката во 2024 година во рамки на своите кадровски и финансиски 

можности ќе реализира и други активности, а во реализацијата  ќе бидат 

вклучени сите вработени како и соработници од други институции,а сето 

тоа во соработка со училиштата и сродните институции во градот и 

пошироко. 

 

 

                                                                                            ЈЛБ„Илинден“-Делчево 

                                                                                                        Директор 

                                                                                               Биљана Петровска 

 

 

 

 


